
tgartas an general

➤  meter egn peer tgartas sen mesa near gioubass, igls unfànts searan igls îls, prender 

davent egna ad igls unfànts ston catar or tgenegna ca mànca (antschever cun pocas 

a meter vetier daple tgartas cura c‘igls unfànts san bagn igls pleds)

➤  far igl gioi: jou pacatesch la mia valischa (igl mieus satgcados / la mia tastga aaa.) a 

prend cun me: egn mel, egn pér, egna bura aaa …, meter las tgartas cun tgossas/

fretgs davànt igls unfànts, antschever adegna puspe a l‘antscheata ad adegna puspe 

meter vetier egna tgarta

 nivel ple pratensius: volver las tgartas a saver tge c‘e sutaint – gl‘amprem cun pocas 

a lura adegna puspe meter vetier egna 

volver ellas suaintermàn par controlar

➤  duvrar las tgartas par igl liac da mintga singul unfànt (gardaroba, sutga aaa.)

➤  far egn memori (dus maletgs, nivel ple pratensius: egn maletg ad egn pled)  

dar a tgea tgartas adatadas anzemen cun las canzùns, respectivameing vearsets  

(par geniturs, tats a tatas)

Tgartas alv a ner

➤  coptgear ellas ple grànd par dar calur, coptgear ple grànd las parsùnas a dictar da 

dar calur: dar calur agls màns, dar calur agls tgavels aaa.

 nivel ple pratensius: gir tge calur c‘igl e da duvrar par tge part

tgartas cun parts ca màncan

➤  tagliear or adegna las duas tgartas ca s‘odan anzemen a schar tatgeadas amiez, ascheia 

c‘ign veza egna tgarta cugl dissegn cumplet a quella dasperas cun anzatge ca mànca. 

Igls unfànts ston catar or tge ca mànca.

 nivel ple pratensius: faldar las duas tgartas tatgeadas anzemen ascheia c‘egn dissegn e 

d‘egna vart a l‘oter da tschella vart 

mussar agls unfànts la vart da la tgarta cugl dissegn cumplet, volver ella a mussar igl 

dissegn cun la part ca mànca: tge e oter, respectivameing tge mànca?

Ideias par diferaints temas

igl mieus datgea

➤  raquintar curtas istorgias cun agid da tgartas

➤  duvrar las tgartas par mussar vearsets, respectivameing canzùns

igl mieus tgierp

➤  mussar la tgarta cun egna part digl tgierp, gir igl pled ad igls unfànts ston tutgear aschi 

speart sco pussevel veda sasez (near ved egn oter unfànt) quella part digl tgierp

➤  duvrar las tgartas par mussar igls vearsets, respectivameing las canzùns

la marenda

➤  jou pacatesch igl mieus satgcados / la mia tastga a prend cun me …

➤  jou ve bugent … / jou ve betga bugent …

 mia mama / mieus bab â bugent …

 mia tata / mieus tat â bugent …

 igl mieus tgàn / igl mieus giat â bugent …

 tschearner vetier las tgartas ad adegna gir igl pled

➤  jou ve prieu oz marenda …, tschearner la tgarta a gir igl pled

➤  duvrar las tgartas par mussar vearsets, respectivameing canzùns

Ideias par luvrar  
cun las tgartas


